
- 7 fjellstyremøte 
- 61 saker 
- 2 synfaringar 
- ope møte om 

rypeforvaltning 

 
1.   FJELLSTYRET - ADMINISTRASJONEN. 
 
Samansetjinga av fjellstyret. 
Lom fjellstyre har i 2009 bestått av desse medlemene og varamedlemene: 
 

medlemer    personlege varamedlemer 
 Erik Frisvold (leiar)   Bjørn Ola Vaagaasarøygard 
 Magny Hilde (nestleiar)  Ellen Olasveen 

Bjørnar Brustuen   Per Runningen 
Harald Onsum Berg    Eva Ramen Brimi  
May Anita Bruøygard   Borghild Skarelven 

     
Administrasjon, møte og synfaringar i fjellstyret. 
I administrasjonen vart det ei endring i 2009.  Mai Bakken som hadde permisjon frå 
stillinga som kontormedarbeidar, gjekk over i stillinga som leiar for Norsk Fjellmuseum 
etter å ha vore kontormedarbeidar for fjellmuseet og fjellstyret sidan 2003  Som ny 
kontormedarbeidar vart Magny Hilde tilsett, og tok til frå midten av april. Ho vart tilsett 
i 50 % stilling for fjellstyret og 50 % for Fjellmuseet. Med bakgrunn i at ho kom i eit 
arbeidstakarforhold til fjellstyret, søkte Magny om å bli friteken for vervet som 
fjellstyremedlem.  Dette vart innvilga av kommunestyret i midten av desember.  Nytt 
medlem av fjellstyret vart Ellen Olasveen med Jeanette Schakenda som varamedlem. 
  
Det vart halde 7 fjellstyremøte i 2009.  Fjellstyremøta har vore opne møte.   
Saksmengda var på 61 saker, det same som året før.  Sakene fordelte seg slik på dei 
ymse saksområda (saker i 2008 i parantes): 
 
Jakt/vilt  6  (5)  Fiske/friluftsliv   2  (3) 
Motorferdsel  0  (0)  Stønadsøknader  11  (4) 
Grunndisponering     13  (13) Seter/bruksr.saker       4   (10) 
Adm./interne saker    11 (14)  Fritidshytter   1  (2) 
Høyringssaker  6  (2)  Referatsaker   7  (8) 
 
Fjellstyret hadde den årlege fellessynfaringa med Statskog og representantar frå 
kommunen den 8. juni.  Synfaringa starta i Bøverdalen med 
synfaring av Brånåvegen, vidare langs Sognefjellsvegen der 
vi saman med representantar frå Vegvesenet såg på 
rasteplassar og informasjon langs riksvegen.  Vi var oppom 
Mytingsetra og såg på arbeidet som vart gjort med 
oppryddinga der etter jordraset i 2004, før turen gjekk til 
austre delen av allmenningen.  Både i Smørli, på Nåvarseter og ved Byrtnes såg vi på 
areal til tilleggsjord, og på Nordseter på omdisponering av hus på seter.  
 
I tilknytning til møtet den 21. august arrangerte fjellstyret ein tur/synfaring i 
Gjendetraktene.  Vi tok rutebåten inn til Memurubu, der vi såg på arbeidet som var gjort 
på Besseggenråket opp for Memurubu, og var innom i steinbua fjellstyret har restaurert 
her, før turen gjekk over Sjugurdtind og Memurutunga ned Bukkelægret til Gjendebu.  
Det var innkvartering og overnatting på turisthytta til dagen etter, da vi såg på skjøtsels-
arbeidet som var utført i området her, på planane for dette vidare framover, på 
gjetarhytta som fjellstyret kosta opp her i 2001, og som Storådalen beitelag nyttar om 

- årsmøtet for Fjellstyrene i Oppland på 
Vaset i Valdres den 22. og 23.4. 

- fellesmøtet for tilsynsutvala i 
Jotunheimen NP den 22. og 23. sept. 

 

sommaren.  Turen vart lagt hit ikkje minst av di dette vert ein ”utkant” av allmenningen, 
og det er interessant og nyttig for fjellstyremedlemene å gjera seg kjent med dei 
problemstillingane og utfordringane som er i denne delen av allmenningen. 
 
Bilde 1: Frå synfaringa i Gjendetraktene, ved steinbua i Memurubu. 

 
Den 9. september hadde fjellstyret nok ei heildags synfaring. Denne gjekk fyrst til 
Nåvårseter og Nordseter, deretter til Sognefjellshytta, for tilslutt å ende opp på 
Juvasshytta.  I Tesse-området var synfaringa i høve setersaker på Hidem si seter på 
Nåvårseter og N.Brimi  si seter på Nordseter, medan den i Bøverdalen var i høve til 
grunndisponeringar for turistverksemdene. 
 
Fjellstyret arrangerte eit ope møte på Fjellmuseet den 16. november, der temaet var 
forvaltninga av rypebestanden og rypejakta. Professor Hans Christian Pedersen frå 
NINA og Høgskolen i Hedmark forelas og svara på spørsmål om temaet.  Temaet var 
vald ut ifra dei dystre utsiktene det såg ut til å vera for rypebestanden over heile landet 
siste hausten.  Og at temaet fenga var tydeleg, da det møtte folk både frå fjernt og nær 
denne kvelden, i alt ca. 40 personar. 
 
Representasjon. 
Årsmøtet for Fjellstyrene i Oppland var lagt til Gomobu på Vaset i Valdres den 22. og 
23. april med Vestre Slidre fjellstyre som vertsskap.  Der deltok Erik Frisvold, Magny 
Hilde og Odd Repp. 
 
I Tilsynsutvalet for Jotunheimen nasjonalpark 
i Lom kommune, som består av fem 
representantar, og der minst to representantar 
skal vera frå Lom fjellstyre, har Harald 
Onsum Berg, Bjørnar Brustuen og May Anita 

- Oppsynsmannskap har vore Odd Repp, 
Øyvind Angard og Åsmund Galde 

- Refusjonen for oppsyn var på kr. 299.122 
- Tenestekjøp frå SNO på kr. 205.000 

- totalt 215 dv. med feltarbeid 
- jervsporing 
- snømålingar 
- skjøtselsarbeid i Gjendebu 
- samarbeid med skulen 
- fiskekultivering 
- turopplegg for Antirasistisk 

senter 

Bruøygard vore medlemer.  Mai Bakken har vore leiar for utvalet og Odd Repp har vore 
sekretær.  Fjellstyret får dekt utgiftene med sekretærfunksjonen frå miljøvernavdelinga 
hjå fylkesmannen.  Dette utgjorde for 2009 ca. 4.500 kroner. 
 
Fellessamlinga for tilsynsutvala for Jotunheimen nasjonalpark var lagt til Bessheim den 
22. og 23. september, med synfaring til Bessvatnet den fyrste dagen av samlinga. Mai 
Bakken frå tilsynsutvalet deltok på samlinga, og frå kommuneadministrasjonen deltok 
Sander Sælthun andre dagen.  Frå oppsynet var Odd Repp med båe dagane. 
 
Fjelloppsyn Odd Repp har representert fjellstyret både i Garmo og i Bøverdalen 
viltområde.  Fjelloppsynet har vore sekretær for desse utvala heilt sidan ordninga med 
viltområde vart igangsett i 1992.   
 
Harald Onsum Berg representerte fjellstyret i referansegruppa for Breheimen 
nasjonalpark. 
 
Erik Frisvold, May Anita Bruøygard og Odd Repp deltok på møte den 19.1. med styret i 
tamreinlaget der dei drøfta problem med skader av rein på gjerde og seterkveer på 
Nordseter. 
 
2. OPPSYNSTENESTE. 
 
Mannskap. 
Fjellstyret har hatt dette 
oppsynsmannskapet i 2009: 
 
- Odd Repp - fast tilsett som fjelloppsyn 

og dagleg leiar sidan 1986. 
- Øyvind Angard - har arbeidd som sesonghjelp sidan 1995, og vart fast tilsett som 

sesonghjelp frå 1999.  Han har arbeidd i tidsrommet 1.6. – 15.10.  I tråd med 
samarbeidsavtala med Finndalen fjellstyre, hadde han berre 85 % stilling i 
månadene juli, august og september. 

- Aasmund Galde – tilsett som sesongoppsyn for perioden 15.6. – 30.9.  Ein vesentleg 
del av arbeidet hans var oppfylgjing av skjøtselplanen i Gjendebuområdet. 

 
Refusjonen for oppsyn i statsallmenningen over Landbruksdepartementets budsjett var 
på kr.299.122 som var ca kr. 5.500 meir enn i 2008. 
 
Oppsynsteneste og anna utført feltarbeid. 
Av feltarbeid vart det totalt utført ca. 215 dagsverk. Etter avtale med SNO har 
fjellstyret, som før, utført skjøtselsoppgaver, 
oppsyns- og informasjonsarbeid i Jotunheimen 
nasjonalpark og Utladalen landskapsvernområde.  
Avtala har også inkludert oppsyn i naturreservata 
Smådalsvatne og Åsjo.  Omfanget av dette, inkl. 
pålagte møter, samlingar og kontorarbeid, var på ca. 
72 dagsverk.  Totalt tenestekjøp frå SNO kom på 
kr.205.000.   

Av tenestekjøpet til SNO var kr. 50.000 øyremerka skjøtselsarbeid vesentleg knytt til 
Gjendebuområdet. Dette arbeidet var det særleg Åsmund som tok seg av.  Han fortsette 
med ryddinga av eineren og lauvoppslaget, og saman med Nils Teigen var han med på 
restaureringa av seterfjøset og monteringa av ny hengebru over Veslådøla. Stigen til 
Svartdalen vart flytt attende til den opprinnelege traseen, og han gjorde også noko 
skjøtselsarbeid på denne. 
 
På råket fram til Bøverbreen vart det også denne sommaren supplert med nokre lengder 
med kavlar.  Kavlane vart kjørt ut med snøscooter på vinterføre og lagt på plass i 
august.  Denne strekninga er nå vurdert til å vera ferdig. 
 
Oppsynet deltok som før i jervsporing og registrering av ynglelokalitetar for jerv under 
leiing av SNO.  Arbeidet med dette var avgrensa opp til eit budsjettert beløp på 10.000 
kroner.  Størst aktivitet av jerv i allmenningen var det i grenseområda mot Skjåk og 
Luster i nord og vest.   
 
Fjelloppsynet hadde tilsynet med snøputa ved Sognefjellshytta att for NVE, og tok 
snømålingar her gjennom vinteren fram til avsmeltinga var ferdig i juni.  I tillegg til 
dette var fjelloppsynet med på akkumulasjonsmålingane att på Heillstugubreen i mai 
månad. 
 
Bilde 2: Frå bremålinga på Heillstugubreen. 

Samarbeid med skulane og tilrettelegging med tiltak 
for skuleklasser og elevgrupper har som før, og i 
samråd med fjellstyret, vore høgt prioritert av 
oppsynsmannskapet.  Saman med Norsk fjellmuseum, 
Museet i Nord-Gudbrandsdalen, Naturopplevingar, 
Turistkontoret og SNO, alle forankra på Fjellmuseet, 
var oppsynet med som arrangør av vinterfestivalen 
”Barske Glæder” att den 13. mars, der alle 5. 
klassingane i Vågå, Skjåk og Lom var inviterte.   
 
Den årlege overnattingsturen til Grønbua i Veodalen 
med alle 7. klassingane i Lom var den 7. og 8. 
september.  Elevane var med og sette ut fisk i Veo, på   
Bilde 3: Frå Veodalsturen. Mattid ved Grønbua.                                                          

Grønbutjernet og Steinbuvatnet, og 
deltok i  prøvefiske på Nedre 
Rindtjernet.  Elevane var innom og 
såg på tamreinslaktinga på 
Grønhøa på turen innover, fekk 
orientering om dyregraver og 
fangstanlegget i Veodalen, før dei 
på eftasida var på høgda over mot 
Smådalen og såg på ei gamal 
gravrøys.  

- årsmøtet for fjelloppsynet den 14. 
- 16.1. på Gardermoen 

- feltsamling i Gjendebu den 17. og 
18. august 

- seminar på Norsk Fjellmuseum 
den 2. og 4. sept. 

 

I likskap med dei to åra føreåt fekk fjellstyret også dette året førespurnad frå Norges 
Fjellstyresamband om å lage eit turopplegg over to dagar for ei gruppe på ca. 20 
personar frå Antirasistisk Senter.  Den 17. og 18. juli arrangerte vi tur for deltakarane til 
Galdhøpiggen og til grottene i Dummdalen att.  Oppsynsmannskapet saman med ein 
innleigd guide frå Naturopplevingar tok seg av breføringa og guidinga i grottene. 
 
Utført vedlikehaldsarbeid på hyttene til fjellstyret og fiskekultivering mm. utført av 
oppsynsmannskapet, er nemnt andre stader i årsmeldinga. 
 
Diagram 1 syner den prosentvise fordelinga av dei totale arbeidsoppgavene for dei 
tilsette i fjellstyret i 2009.  
 
Diagram 1: Den prosentvise fordelinga av arbeidsoppgavene i 2009. 
 

 

Arbeidsfordeling 2009

77 %

6 %

16 % 1 %

Ref.berettiga
fjellstyrearbeid

Ikkje
ref.berettiga
fjellstyrearbeid
Arbeid for SNO

Arbeid for andre 

  
 
Refusjonsberettiga fjellstyrearbeid er den vanlege oppsynstenesta etter fjellova, 
saksbehandlinga og kontortenesta i samband med den daglege leiinga av fjellstyret.  
Ikkje refusjonsberettiga fjellstyrearbeid omfattar administrasjonen av jakt- og 
fiskekortsalet og rekneskapsarbeidet.  Arbeidet for SNO er oppsyn, skjøtsel og 
informasjonsarbeid i nasjonalparken, samt møte og samlingar i regi av SNO eller 
vernemyndigheitene for verneområda.  Andre oppdragsgjevarar omfattar snømålingane 
mm. for NVE, sekretærfunksjonen for Tilsynsutvalet for Jotunheimen nasjonalpark og 
jervsporinga om våren. 
 
Kurs og fagsamlingar. 
Årsmøtet/fagsamlinga for fjelloppsynet organisert gjennom NaFo var på Gardermoen i 
dagane 14. - 16. januar.  Odd deltok på denne samlinga.  
 
Feltsamlinga for nasjonalparkoppsynet var, som 
det har vore dei siste åra, lagt til Gjendebu att.  
Tidspunktet var den 17. og 18. august.  På 
denne samlinga deltok også alle sju 
naturrettleiarane som var tilsette i 
naturrettleiarprosjektet for Jotunheimen denne 
sommaren.  For desse vart det også arrangert eit kurs ved seongstarten i midten av juni, 
der fjelloppsyna deltok ein eller to dagar av kurset. 

- ingen nyutvisning av seter 
- ingen nye tilsagn om 

utvisning av tilleggsjord 
 

- 109 storfe i Veodalen 
- 141 storfe ved Gjende 
- vinterflokk på ca. 2400 

tamrein 
 

Den 2. – 4. september deltok Odd på eit tre dagars seminar ved Norsk Fjellmuseum, der 
temaet var naturrettleiing i nasjonalparkar.  På seminaret deltok folk både frå Finland, 
Danmark og Island, totalt vel 50 deltakarar. 
 
Rapportar – samarbeidet med SNO og politiet. 
Det har vore eit godt samarbeid med SNO og politiet. Oppsynstenesta har vore drøfta og 
delvis planlagt i fellesskap.  Jervsporinga har skjedd i samråd med, og under leiing av 
SNO. 
 
Det vart rapportert om eitt tilfelle av brot på motorferdsellova til politiet.  
Attendemelding om utfallet av saka er ikkje motteke. 
 
 
3. DYRKING, SETER OG BEITEBRUK. 
Setersaker. 
Det var inga ny-utvisning av seter, eller nokor seter 
som vart vedteke falt i det fri.  Det vart behandla ein 
søknad om omdisponering av hus på seter. 
 
Kommunen utarbeidde kommunedelplan for Nordseter-området, og det vart laga 
reguleringsplan for Brimi seter.  Planane vart laga ikkje minst etter påtrykk frå 
fjellstyret, for om mogleg gjennom planprosessen og planen å avklare ein del 
problemstillingar i høve til arealbruken og til aktivitetar knytt til verksemda på Brimi 
seter. 
Bilde 4: Beitedyr ved Krossbu. 

 
Tilleggsjord. 
Det vart ikkje gjeve tilsagn om 
noko nytt areal til oppdyrking i 
2009.  På Grønsetrene vart det 
utvist eit areal til kulturbeite til 
Nyrnes, som det vart gjeve løyve 
til i 2008. 
 
Fellesdrifter og beitebruk. 
Veodalen beitelag sleppte 109 
storfe i Veodalen denne 
beitesesongen, eitt dyr meire enn i 
fjor. Dei hadde tilsett gjetar på 

heiltid. Det var ikkje tap av beitedyr i løpet av sommaren. Dette året vart det ikkje 
sleppt hest i Veodalen. 
Fjellstyret løyvde kr. 10.000 i driftstilskot til Veodalen beitelag for 2009.  
 

I Gjendeområdet var det, som tidlegare, Storådalen 
beitelag som organiserte og stod for fellesdrifta, med 
Roald Ramen og Per Morten Mork som gjetarar på 
deltid.  Det vart sleppt 141 dyr på beite, 13 fleire enn i 
2008. Ingen dyr gjekk tapt i beitesesongen.  Fjellstyret 

løyvde kr.15.000 i tilskot til drifta her.  Sesongoppsynet hjelpte elles til noko med 
vedlikehaldsarbeid på gjerda og med samlinga av beitedyra. 

- prosjektet ” Naturveiledning i 
Jotunheimen” gjennomført 

- skjøtselsarbeid i Gjendebu 
- ny bru over Veslåa, og 

attendeføring av stigen til 
Svartdalen 

- nye informasjonsskilt ved 
Leirvassbu 

 
Tamreinbeite. 
Tamreinlaget har brukt heile allmenningen på sørsida av Ottaelva som beiteområde.  
Beitemønsteret har vore som før.  Vinterflokken pr. 1.1.2009 var på ca. 2.400 dyr. 
 
Bilde 5: Frå tamreinsamlinga i Sålell innunder jul. 
 
Fjellstyret inviterte styret i tamreinlaget til eit møte 
den 19. jan. med bakgrunn i innspel dei hadde fått 
om beiteskader og skader på gjerde til seterkveer og 
dyrkingsparsellar. 
 
 
4.  ANNA AREALDISPONERING – 
VERNEOMRÅDE. 
Fritidshytter. 
Det vart ikkje utvist noko nytt feste til fritidshytte.  
Fjellstyret uttala seg til ei sak som galdt 
fritidshytter.  Dette galdt ein søknad om oppføring av nytt uthus. 
 
Turistanlegg. 
Det vart søkt om og gjeve løyve til bygging for å utvide kapasiteten på Juvasshytta, 
Sognefjellshytta og Brimi Fjellstugu.  Bygginga på Sognefjellshytta vart gjennomført 
med eit påbygg av ein etasje til på det nye losjibygget som vart bygd for nokre år sidan. 
 
Anna arealdisponering. 
Det vart gjeve tilsagn om frådeling og sal av eit areal på 3-4 dekar av Vårdalen 
statsallmenning til garden Nyrnes.  Arealet låg inntil garden og var eit lågproduktivt 
område som skulle brukast som lagerplass. 
 
Verneområde. 
Jotunheimen nasjonalpark. 
Prosjektet ”Naturveiledning i Jotunheimen” vart starta opp etter initiativ frå 
forvaltningsmiljøet i Jotunheimen.  Seks naturrettleiarar vart tilsette og var i teneste i 
sine område frå starten av juli til ut august månad, etter eit kurs på 10 dagar der dei vart 
tekne med til alle delane av verneområdet.  Naturrettleiarane vart fordelt på tre team der 
eitt team hadde vesentleg Loms-sida som sitt arbeidsområde.  Ordninga vart godt 
motteke, ikkje minst av turistbedriftene i området.  
I Gjendebuområdet vart skjøtselsarbeidet i samsvar med skjøtselsplanen for området 
fylgd opp.  Ryddinga av einer og lauvoppslag 
vart vidareført og området rundt turisthytta 
har fått eit mykje opnare preg dei siste åra.  
Det gamle fjøset vart bygt opp att, men her 
står ennå att noko arbeid før det er sluttført.   
 
Den gamle bruplassen over Veslåa vart teke i 
bruk att, og ny hengjebru er nå på plass.  Det 
gamle råket til Svartdalen opp etter ryggen 
langs Svartdalsbekken er tenkt teke i bruk att frå neste sesong, og det nye råket lagt ned.  
Nybrua over Veslådøla lenger oppe er tenkt skal stå inntil vidare. 

- Breheimen nasjonalpark vedteke 
oppretta den 7. august 2009 

- offisiell opning med statsministeren 
og andre statsrådar den 14. og 15. 
august 

 
Nye informasjonsskilt kom på plass på steintavlene ved Leirvassbu, og det gamle 
stativet med skilt vart fjerna.  Vidare såg oppsynet etter alle grenseskilta til parken, og 
skifta ut desse der det var behov for det. 
 
Galdhøpiggrennet vart arrangert som vanleg den fyrste helga etter påske, med eit 
deltakartal på ca. 400.  Arrangør var som før Ullensaker skiklubb.  Nytt av året var at 
det vart arrangert eit motbakkeløp på berrmark frå Spiterstulen til toppen av 
Galdhøpiggen.  Dette skjedde i midten av juli og her deltok 35 personar.   
 
I Memurubu vart det gjeve løyve til restaurering og ei lita utviding av det eksisterande 
naustet. 
 
Breheimen nasjonalpark. 
Breheimen nasjonalpark med tilliggjande verneområde vart oppretta med kongeleg res. 
av 7.8.2009, og opna med arrangement på Sota i Skjåk den 14. august, og på 
Sognefjellet og i Mørkridsdalen den 15. august.  På arrangementa deltok ikkje mindre 
enn 5 statsrådar med statsminister Jens 
Stoltenberg i spissen på Sota, og miljø- og 
utviklingsminister Erik Solheim på 
Sognefjellet og i Mørkridsdalen.  
Arrangementet, spesielt andre dagen, var 
ikkje velsigna med finver, og dette resulterte 
nok i at oppslutninga ikkje var så særleg stor 
ved opninga på Sognefjellet. 
 
Bilde 6: Miljøvern- og utviklingsminister Erik Solh eim og ordførar Simen Bjørgen ved opninga av 
Breheimen NP på Sognefjellet. 

Verneområda omfattar totalt ca.1793 km2, 
og av dette er 28 % statsallmenning i 
Luster og Lom kommunar.  Resten av 
arealet er privat grunn med Skjåk 
allmenning som største grunneigar med i 
alt ca. 963 km2.  Høyrokampen 
naturreservat med sine 9,9 km2, og 
Høydalen landskapsvernområde på 11,1 
km2 ligg i Leir- og Bøverdalen 
statsallmenning.  Nasjonalparkoppsyn er 
ikkje tilsett ennå, og fylkesmennene i dei 
to fylka, Oppland og Sogn og fjordane, 
fungerer som forvaltningsmyndigheiter til 
det nye interkommunale 
forvaltningsregimet er på plass. 
 
 
4. EIGNE HYTTER OG 

ANLEGG. 
Fjellstyrehyttene. 
Fjellstyret har 8 hytter som var disponible 
for utleige heile året eller delar av året: 

- 118 utleigedøgn av 
fjellstyrehyttene 

- fordeling innanbygds/ utanbygds 
41/77 

- brutto leigeinntekter på kr. 20.025 

Bøvertjønnen, Heranosbua, Grønbua, Langvassbua, Veslfjellbua, Storådalshytta, 
Gjendehytta og steinbua i Memurubu. 
Bilde 7: Hyttene er sjeldan utleigde vinters tid. Dette er hytta ved Gjendebu. 

 
Talet på utleigedøgn minka frå 142 
i 2008 til 118 i 2009.  
Bruttoinntekta av utleiga minka 
såleis frå kr. 27.575 til kr. 20.025. 
Veslfjellbua vart leigd av ein av 
førarane over Smørstabbreen halve 
sommaren, så flest utleigedøgn vart 
det av denne med 49 døgn. Deretter 
kom Grønbua med 29 døgn, 
Langvassbua med 18 døgn og 
Bøvertjønnen med 15 døgn.  
Fordelinga av utleigedøgn mellom 
innanbygds og utanbygds var 41/77, 
den unormalt store forskjellen her 
skuldast at utleiga av Veslfjellbua 
var til utanbygdsbuande. 
 
Heranosbua og Gjendehytta vart 

disponert av gjetarane og eigarane av beitedyra i 
fellesdriftene den tida dyra var på beite.  Utleiga 
av desse hyttene vart såleis svært avgrensa.   
 
Diagram 2: Utleiga av fjellstyrehyttene 1996-2009.  

Diagram 3: Utleiga gjennom året (2008) for kvar av hyttene.  

Utleige-overnattingsdøgn på hyttene over året 2009

Diagram 2 syner utleiga av hyttene dei fjorten siste åra, og diagram 3 syner kva tid på 
året dei ymse hyttene vart utleigde det siste året.  Hyttene vart mest brukte i ferietida og 
haustjakta. 
 
Både Grønbua og hytta ved Bøvertjønnen vart beisa, og golvlakking vart gjort i 
Storådalshytta, Bøvertjønnen og Langvassbua. På hytta ved Bøvertjønnen vart det sett 
inn ny inngangsdør. 
 
Steinbuene har stått opne til alment bruk.  Til Nøgla vart det kjørt inn nokre sekkar med 
ved i starten av sommaren.  Jorda og torva på taket var delvis borte på den øvre av 
Bergenussbuene, så her vart ny torv og jord lagt på.   
 
Joflyvegen. 
Vegen vart utbetra for erosjonsskader etter snøsmeltinga dei verste plassane.  Ny 
veggrus vart bestilt og knust på tippen i Smådalen, så fjellstyret har eit gruslager på ca. 
500 kbm liggjande her nå. 
 
Rekkverket på båe sidene av Smådalsbrua vart forlenga.  Dette var eit tiltak utført i 
samråd med beiteinteressentane i området for å gjere forholda ved elvegjelet der mindre 
farlege for beitedyr i området. 
 
 
5. VILTSTELL OG JAKT. 
Småvilt. 
Det var ein relativ liten vårbestand av rype, og når vi fekk ein kald vår gav det ikkje dei 
største forhåpningane for hausten, sjølv om det slo til med skikkeleg sommarvarme heilt 
til fjells ein periode like etter klekkinga.  Lirypetakseringa varierte som vanleg noko, 
men totalt sett var resultatet dårleg.  Takseringa vart utført i dei faste områda, Veodalen, 
Sålell og Leiråsen.  Med bakgrunn i takseringa og observasjonar gjennom sommaren 
vart det sett ein dagskvote for lirype på to stk. pr. jeger. 

- liten rypebestand 
- dagskvote på 2 liryper/jeger 
- innføring av kvotar for utanbygds 

jegerar utan hund i september 
- bra med orrfugl 

Generelt var det lite med småvilt denne hausten, med eitt unntak, orrfuglbestanden var 
jamnt bra. 
 
Jakttrykket av utanbygds jegerar har vore 
sterkt aukande etter årtusenskiftet.  Dette 
gjorde at fjellstyret våren 2009 vedtok å 
avgrense jaktkortsalet også til 
utanbygdsbuande utan hund frå jaktstart den 
15.9. og ut september månad.  Perioden vart delt inn i tre periodar på 5+5+6 dagar, og 
det vart delt inn i to felt A+D, Veodalen/Smådalen/Sålell/Liafjellet, og B+C, 
Visdalen/Bøverdalen/Leirdalen/Gjendeområdet, med kvotar på 25 kort for kvart felt i 
alle dei tre periodane.  Det vart sett ein eigen pris på desse korta. Kvoten av utanbygds 
jegerar med hund var på 20 jegerar fordelt på dei tre felta A, B og C i to periodar, kvar 
på ei veke. 
 
Bilde 8: Haustfjell. Mot Høyvatnet og den nuoppretta Breheimen NP. 

 
 
Avgrensinga av 
utanbygds jegerar utan 
hund den fyrste tida 
av jakta resulterte i 
noko misnøye blant 
ein del av jegerane, 
men dei aller fleste 
stilte seg positive til 
tiltaket og gav uttrykk 
for at det var 
nødvendig for å 
minske på jakttrykket 
i spesielt utsette 
område.  Fleire anka 

på at vedtaket vart gjort for seint på året, og lite kunngjort, slik at dei vart for seine til å 
søkje.  I tilegg til dette svikta e-posttenesta noko, så alle søknadene kom ikkje fram.  
Dette gjorde at vi var romslege med kvotane, og tildelte noko fleire kort enn det som var 
fastsett.   
 
Nokre peika på at feltinndelinga for utanbygdsbuande ikkje var i tråd med forskriftene.  
Det er ikkje høve til å skilje mellom innanbygdsbuande og utanbygdsbuande når det 
gjeld jakt utan hund, dette må såleis endrast på før neste sesong, dersom 
kvoteinndelinga vert oppretthalde.  
 
Jakttida for småvilt var frå den 15. sept. til ut februar.  Jakta med hund var slutt til jul.  
Utanbygdsbuande med hund kunne jakte dei to fyrste vekene av jakta.   
 
Det vart totalt utskrive 366 jaktkort, ein reduksjon på 240 kort frå 2008.  Fordelinga 
mellom innanbygds og utanbygds var 106 kort til innanbygds og 260 kort til utanbygds 
jegerar. For jakt med hund vart det selt 73 kort, medan det for jakt utan hund vart selt 
293 kort.  Ti jegerar benytta seg av tilbodet om gratis jaktkort for fyrstegongsjegerar, 
alle var innanbygdsbuande. 

- 366 selde jaktkort 
- bruttoinntekt småviltjakt på 

kr.190.835 
- auking av jaktkortprisane 
- 10 gratiskort til  fyrstegongsjegerar 

 
Diagram 4: Utviklinga i jaktkortsalet dei 17 siste åra. 

Diagrammet viser tydeleg effekten av å regulere salet av jaktkort til utanbygdsbuande 
utan hund den fyrste halve månaden av jakta.  Eitt- og todøgnskorta vart innført frå 
2004, så dette hadde også ein viss 
innverknad på salsstatistikken.   
 
Bruttoinntekta av kortsalet auka frå 
kr.178.850 til kr.190.835 . Denne auken 
skuldast den oppjusteringa som vart gjort av 
prisane før sesongen.  Etter seks år sidan førre prisreguleringa, vedtok fjellstyret desse 
nye prisane: 
 

Korttype 
Innanbygds 

u/hund 
Innanbygds 

m/hund 
Utanbygds 

u/hund 
Utanbygds 

m/hund 
1-døgn 75 100 150*  

2-døgn 120 150 240*  

3-døgn 160 190 320*  

Veke 300 400 600* 850 

Sesong 400 500 800*  
*Prisane gjeld for perioden 1.10. – 28.2. 
 
Utanbygdsbuande med hund i perioden 15.-21.9. og perioden 22.-28.9, og harejegerar i 
perioden 11.10.-20.10.: kr. 850 
 
Harejakt m/hund for utanbygdsbuande frå den 11.10. og ut sesongen (23.12. m/hund): 
kr.900 , og frå den 21.10. og ut sesongen kr.750 . 
 
Sesongkort for jakt med hund gjeld også for jakt utan hund i månadene januar og 
februar (innanbygdsbuande og utanbygds harejegerar). 
 



 15 

- 4 villreinkort 
- 6 elgar og 4 hjortar felt i Leir- 

og Bøverdalen st.allm.  
- ingen elg felt i 

Vårdalen/Smådalen 
- ikkje elgjakt i feltet ved 

Gjende 
- 2 rådyrkort, ingen felt 
- hjortbukk øyremerka på 

Nordmøre i 2008 felt på 
Leiråsen 

- aukande og svært stor stamme 
av både elg og hjort  

Utanbygds utan hund i tida 15.9.-30.9: 750 kr. for perioden 15.-19. sept., 650 kr. for 
perioden 20.-24. sept. og 550 kr. for perioden 25.-30.sept. 
 
Tabell 1 syner jaktstatistikken for 2008, da mange fangstrapportar frå 2009/2010 ennå 
ikkje er innkomne, og fullstendig jaktstatistikk ikkje er utarbeidd. 
 
Tabell 1: Fangststatistikk for rype 2008 (2007 i parantes). 

 
Tabell 2: Fangststatistikk for hare 2008 (2007  i parantes). 

Jegergruppe Vilt/jeger Dagar/jeger Vilt/dag Svar-% 

Utanbygds med hund 0,2 (0,5) 5,0 (5,8) 0,04 (0,1) 100 

 
Statistikken syner ein klar nedgang i jaktresultata også for denne jaktsesongen, slik det 
også var i fjor. 
 
Villrein. 
Fellingskvoten for villrein var på berre 4 dyr.  Av desse vart det felt 2 dyr.  Alle korta 
gjekk til innanbygdsbuande.  Prisane på villreinkorta fylgde prisane for 
innanbygdsbuande fastsett for Finndalen statsallmenning og var uendra frå året før. 
 
Jakttida var frå den 20. august til og med den 10. september.  På tysdagane, onsdagane 
og torsdagane i dei to vekene midt i jakta, altså 6 dagar totalt, var det opne jaktgrenser 
på det sentrale nordområdet. Totalt sett var det mildt og vått denne hausten, og ikkje dei 
heilt beste jaktforholda.  Ved jaktstart var det meste av reinen samla på Lesja, men både 
Skjåk og Finndalsområdet hadde dyr dei fyrste jaktdagane.  Utover i jakta heldt reinen 
alt vesentleg seg på Lesja og i Skjåk, men var ein snarvisitt innom Finndalsområdet att i 
månadsskiftet.  Fellingsprosenten i Lom kommune vart på berre 62,8 %, medan den for 
nordområdet samla var på 68,5 %.  Stamma på nordområdet var etter endt jakt på ca. 
1700 dyr.   
 
Elg- og hjort. 
Jaktlaga på elg- og hjortjakta jakta tredje året av 
treårs-perioden.  Magnar Flaten var jaktleiar i 
Visdalen og Leir- og Bøverdalen 
statsallmenning, og Trygve Enersvold i 
Vårdalen-Smådalen.  Jakttida for elg var frå den 
25.9. t.o.m. den 31.10., og for hjort frå den 20.9. 
t.o.m. den 31.10.   
 
På feltet Vårdalen/Smådalen vart det ikkje felt 
dyr denne hausten.  Det var kvote på eitt ungdyr 
på feltet.   
 

Jegergruppe Vilt/jeger Dagar/jeger Vilt/dag Svar-% 

Innanbygds utan hund 7,2 (8,6) 6,7 (7,5) 1,1 (1,2) 27,4 (30,8) 

Innanbygds med hund 3,1 (5,6) 2,9 (4,4) 1,1 (1,3) 44,8 (50,0) 

Utanbygds utan hund 2,2 (3,1) 3,0 (2,7) 0,7 (1,1) 43,2 (49,4) 

Utanbygds med hund 2,6 (4,7) 3,9 (3,8) 0,7 (1,2) 87,5 (66,7) 

På feltet i Bøverdalen var det elgkvote på seks dyr, to kalvar, ein vaksen okse, to vaksne 
kyr og eitt fritt dyr. Av hjort var kvoten på eitt fritt dyr og ein kalv/ungdyr.  Hjort var 
det høve til å få tilleggsdyr av. Heile grunnkvoten både av elg og hjort, pluss to 
tilleggsdyr av hjort vart felt. Slaktevektene på elgane var 244 og 233 kg for dei to 
vaksne oksane, 155 og 186 kg for dei to vaksne kyrne og 49 og 56 kg for dei to kalvane.  
Av hjort vart det felt to vaksne bukkar , ein 11-takker og ein 12-takker på 120 og 117 
kg, ein spissbukk på 72 kg og ein hindkalv på 31 kg.  Spissbukken, som vart felt på 
Leiråsen, viste seg å vera merka med eit plastmerke i eine øyret.  Etter ei undersøkjing 
om det var merkeprosjekt av hjort på gang nokon stad, fann vi nokså raskt ut at bukken 
var merka i Aure på Nordmøre den 18. mars i 2008, heilt på grensa til Sør-Trøndelag.  
Av prosjektleiaren for dette merkeprosjektet fekk vi attendemedling på at dette var den 
mest langvegsfarande hjorten dei hadde registrert i prosjektet så langt.  I luftline hadde 
den lagt bak seg ei strekning på 180 km.  At hjorten frå vårt distrikt trekkjer over til 
Vestlandet om hausten, var ikkje oppsiktsvekkjande opplysningar, men at det skjedde 
innvandring frå såpass langt avstad var noko uventa.  Dette syner at hjorten brukar store 
leveområde, noko som vil kunne få konsekvensar for forvaltninga av stamma. 
 
Det var svært stor stamme både av elg og hjort på feltet.  Berre over ei relativt stutt 
strekning i Leirdalen vart det ein morgon på etterjulsvinteren rekna 37 forskjellige dyr 
av elg.   
 
Fellesjaktavtala med Runningsgrenda grunneigarlag vart vidareført, og likeeins avtala 
om leige av den private grunnen i Leirdalen. 
 
I feltet ved Gjende var det ikkje jakt dette året heller.  Det vart registrert elg i 
Gjendebuområdet om sommaren, men det er ikkje grunnlag for å opne for jakt her att 
ennå. 
 
Avtala med Lia grunneigarlag om utleige av allmenningsarealet nord for Otta-elva har 
vore vidareført.  Jaktlaget her felte den tildelte kvoten av dyr. 
 
Fellingsprosenten for elg vart i Garmo viltområde 78 %, meden den både i Bøverdalen 
viltområde og Skaihø viltområde vart på 100 %.  For hjort vart fellingsprosenten i 
Bøverdalen på 85 %, i Garmo v.o. på 60 % og Skaihø v.o. på 65 %. 
 
Rådyr. 
Det vart gjeve fellingsløyve på to dyr i Leir- og Bøverdalen statsallmenning.  Det var 
sju søkjarar.  Torleif Joar Stee og Jørgen Vole vart uttrekte til å få kort.  Det vart ikkje 
felt noko dyr. 
 
Rovvilt. 
Det vart drive jervsporing og kartlegging av hilokalitetar over heile kommunen som før. 
Nokon hiplass vart ikkje påvist dette året.  Dei områda i allmenningen der det var størst 
aktivitet av jerven var i grenseområda mot Skjåk og Luster. I traktene mot Vågå og 
Valdres i aust og sør var det færre sporobservasjonar.   
 
Spor etter bjørn vart ikkje rapportert i 2009. 
 
Av store rovfuglar var det observasjonar av alle dei vanlegaste artene vi har her, men 
det var liten reproduksjon da smågnagarbestanden synest vera svært liten. 

6. FISKE. 
Fiskekortsalet. 
Talet på selde fiskekort vart om lag som 
fjoråret 1168 kort mot 1131 i 2008.  Av 
desse var 246 familikort mot 193 i 2008. 
Diagram 5 viser fordelinga av dei ymse 
korttypane den siste tjueårs-perioden.  
 
Diagram 5: Fiskekortsalet 1990 - 2009.  

Bruttoinntektene av salet vart på kr. 201.555 mot kr.155.220 i 2008.  Den store auken 
skuldast justeringa av fiskekortprisane som vart gjort framfor denne sesongen.  Prisane 
hadde da vore uendra sidan 2003.  Dei nye prisane vart: 
 

Stongkort Stong-/oterkort* Kort for fastst. 
reiskap** Korttypar  

Enkeltkort Fam.kort Enkeltkort Fam.kort Enkeltkort Fam.kort 
1-døgns 50 80 75  60  
3-døgns 100 150 150  120  
vekes 150 250 250  200  
sesong 300 400 400 550 350 500 
 
Det var relativt lite snø i høgfjellet og dermed tidleg isløysing og raskt brukbare forhold 
for fiske høgt til fjells.  Men mykje kaldt og vått ver resulterte i at det ikkje vart den 
heilt store fiskesesongen.  Dette var inntrykket som sat att etter samtaler med fiskarar 
gjennom sommaren. 
 
Utsetjing av setjefisk. 
All utsett settefisk til vatna som drenerer 
austover, vart kjøpt av AS Vågåfisk frå 
Randsverk, der Lom fjellstyre er 
medeigar.  Til vatna på Sognefjellet som 
drenerer vestover, vart det kjøpt fisk frå settefiskanlegget til Aurland fjellstyre.  Det vart 
sett ut fisk på 20 forskjellige lokalitetar, som framgår av tabell 3. Totalt vart det utsett 

- fiskekortsalet omtrent som i 2008 
- 1168 selde fiskekort  
- brutto salsinntekt på kr. 201.555 
- oppjustering av fiskekortprisane 

- 5290 settefisk på 20 lokalitetar 
- ”slått” i Leiråstjernet 

5290 settefisk.  Oppsynsmannskapet saman med skuleelevar, som nemnt andre plassar i 
årsmeldinga, stod for transporten og utsetjinga. I tillegg var elevar frå Norges 
Idrettshøgskole som vanleg med og bar fisk og sette ut på Langvatnet.   
 
Tabell 3: Utsett settefisk i 2009. 

 
All settefisk er 2 somrig, bortsett frå dei som er merkte med * 
*     8-årig fisk  
**   1-årig   
*** 1-årig som er feittfinneklypt 

 
Anna kultiveringsarbeid. 
På Leiråstjernet vart det kjørt med vass-slåmaskina att i eit par omgangar.  Tilhøva for 
krokfiske har vorte markert betre her etter dei to åra vi har drive denne formen for 
skjøtselsarbeid.  Men dette er tiltak 
som truleg bør gjennomførast kvart år 
for å halde vegetasjonen i vatnet nede. 
 
I samband med overnattingsturen 7. 
klassingane i Lom hadde til Veodalen 
den 7. og 8. september, vart det som ein del av opplegget for dei, prøvefiska på Nedre 
Rindtjernet.  Fangsta vart på 42 fiskar der den største var 1,1 kg.  Prøvefiskematerialet 
vart ikkje sendt for skjellavlesing og aldersbestemming, men inntrykket vi danna oss 
etter prøvefiskinga var at bestanden er sikkert stor nok i vatnet, og at utsetjinga av 
settefisk med fordel kan reduserast litt. 

Stamme Vassdrag Lokalitet 
Tesse Gjende Lemonsjø Aurland 

Veo N.Steinbuvatnet  200   
 Veo elv   200   
 Grønbutjernet    50   
Storådøla Langvatnet   1200   
 Høgtungetjernet  300   
Smådøla Sylvetjern 300    
 Eilevsvatnet  400    
Visa Leirtjernet   400  
Bøvra Juvvatnet   400  
 Svarttjern    200  
 M. Halsatjernet 60*    
 N. Halsatjern 200**    
 Bøvertunvatnet 700***    
Mefjellselva Mefjellsvatnet    100 
 Sleive    200 
 Fantesteinsvatnet    100 
Nufsvassdraget Turu    50 
 Aurkvee    80 
 Nufsvatnet    50 
 Skuggevatnet    100 
 SUM-tal 1660 1950 1000 680 
 TOTALT 5290  

- prøvefiske Nedre Rindtjernet og 
Lågtungetjernet 

- overbefolka på Lågtungetjernet – k-faktor på 
0,78 

Den 11. og 12. august vart det prøvefiska på Lågtungetjernet på Memurutunga.  Vi har 
frykta for at det her var ein del sjølrekruttering, noko vi fekk stadfesta med denne 
prøvefiskinga.  Det vart i 2006 sett ut 300 settefisk her som var merka ved at feittfinnen 
var klypt.  Av desse var det av heile fangsta på 45 fiskar  berre tre stk. som var merka.  
Dette fortel at det er temmeleg stor gyting og naturleg tilvekst her. 
 
Det vart fiska med ein vanleg prøvegarnserie på 8 garn.  Største fisken var 242 gram, 
gjennomsnittleg vekt var 139 gram og gjennomsnittleg k-faktor var på berre 0,78.  
Bilde 9: Fisk frå Memurutunga. 

Fisken vart ikkje aldersbestemt.  
For å betre kvaliteten på fisken 
må det fiskast hardare i vatnet.  
I dette området er det ikkje 
tillate med garnfiske på noko 
vatn, og det vil truleg vera lite 
interessant for folk å dra hit for 
å fiske med garn etter 
”småfisk”, sjølv om det vert 

opna for garnfiske i enkelte av vatna her.  Både på Ånde og Langtjernet er det same 
problemet med overproduksjon.  Ei organisert utfisking er meire aktuelt å få istand. 
 
Anna om fiskestellet og informasjonsarbeid. 
Familiefiskedagen på Bøverkinnhalsen vart gjennomført for 11. året sundag den 28. 
juni.  Det var stilt og lettskya, fint opphaldsver denne dagen og talet på frammøtte låg 
på 40-50 personar.  Av dei seksti store (opp mot ¾ kg) fiskane som var utsette på 
førehand, vart dessverre berre eit par-tre stk. tekne att.  Naturstigen vart gått av dei 
fleste frammøtte, og sportsforretningane ”Fjell og Fritid” og ”Lomseggen” bidrog med 
premiar til dei heldige som vart uttrekte til å få det. 
 
Fjellstyret har hatt båtar utplassert på 
Øvre Grisletjernet, Langvatnet og ved 
Aurkvea på Sognefjellet.  Båtane har 
ikkje vore låste, men til fri disposisjon. 
Båten på Grisletjernet vart ikkje brukt, det vi kjenner til, medan båten ved Langvatnet 
som vanleg vart hyppig brukt av dei som leigde Langvassbua.  Den nye Vinstrabåten til 
Langvatnet vart frakta inn på vårføret og bytta ut med båten vi lånte hjå B.Bjørgen.  Til 
Aurkvea vart det frakta inn ein liten Ranabåt.  Denne vart brukt av fleire som fiska med 
garn på Aurkvea eller Skuggevatnet.  
 
7. ØKONOMI. 
Etter søknad vart det gjeve tilsagn om desse tilskota frå fjellkassa i 2009: 
 
·  Driftstilskot til Storådalen Beitelag   kr. 15.000 
·  Driftstilskot til Veodalen Beitelag   kr. 10.000 
·  Bokprosjekt om fangstablegg i Jotunheimen   kr.   5.000 
·  Fylkesleiren for 4H i Skjåk    kr.   3.000 
·  Veganlegget Nyrneshaugen-Grøna   kr. 12.000 
·  Meadalsvegen      kr. 15.000 

Totalt     kr. 60.000 

- familiefiskedag på Bøverkinnhalsen den 
28. juni med 40-50 deltakarar 

- båtar utplassert på Langvatnet, 
Grisletjernet og Aurkvea på Sognefjellet 

Om økonomien elles i fjellkassa, så vert det vist til rekneskapen. 
 
 
 
 
Lom, april 2010. 
 
 

LOM FJELLSTYRE 
 

                                                                                                                       
Erik Frisvold, leiar    Harald Onsum Berg, nestleiar 

 
 
 
Bjørnar Brustuen, medlem  Ellen Olasveen, medlem      May Anita Bruøygard, medlem 
 
 
 

Odd Repp, dagleg leiar 
 


